
ACTA Nº 2024/1
SESIÓN EXTRAORDINARIA DO PLENO DA CORPORACIÓN

- CASA DO CONCELLO, MARTES 23 DE XANEIRO DE 2024 -

No día de hoxe, ás 20:30 horas, baixo a presidencia do alcalde, reúnense os  concelleiros e concelleiras
que  se  indican,  coa  asistencia  do  secretario,  que  subscribe,  co  obxecto  de  celebrar,  en  primeira
convocatoria, Sesión Extraordinaria do Pleno da Corporación. 

PRESIDE:
SANTIAGO MANUEL TOBA CAMPAÑA
ASISTEN:
PSOE
OLALLA BENLLOCH LEMA
JAVIER ROMAR ALVARELLOS
PATRICIA DOMINGUEZ MARINO
FELIPE VILELA VILELA
BNG
MARIA MERCE BARRIENTOS VARELA
PP
SOFIA LOPEZ SIMON
SANDRA VILELA RIVEIRO
ROSARIO GONZALEZ LEMA
IxMuxía
FRANCISCO JAVIER SAR ROMERO
AURELIA MARIA PICALLO MERLAN

SECRETARIA: ROSA ANA GARCIA FERNANDEZ

INTERVENTORA: ROSA MARIA FERNANDEZ CANOSA

Constátase a presenza de membros deste órgano en quórum suficiente,  polo que o  alcalde,  como
Presidente, declara aberta a sesión. Procédese a tratar os asuntos incluídos na

ORDE DO DÍA

1.-Aprobación da Acta da sesión anterior celebrada o 19 de decembro de 2023

2.-REC 1/2024 (Expte 2024/T003/000002)

3.-Sorteo integrantes Mesas Electorais

4. Rogos e preguntas

1.-Aprobación da Acta da sesión anterior celebrada o 19 de decembro de 2023

A acta da sesión anterior queda aprobada por unanimidade dos membros presentes.

2.-REC 1/2024 (Expte 2024/T003/000002)

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

A secretaria explica que todos os grupos teñen copia da proposta neste punto, dictaminada 
favorablemente en Comisión informativa.

-Inicia o debate a voceira do grupo municipal PP, Dna Sandra Vilela: “ Neste REC trae moitas facturas e 
todas con reparo da intervención pero vou centrarme no gran problema que é o SAF. Estamos 
indignadas porque fai pouco convocou un Pleno Extraordinario urxente para aprobar facturas do SAF 
pero agora non o fai.¿Xa non lle parece urxente que cobren as traballadoras do SAF?. O 18 de xaneiro 
tocaba pleno ordinario e non o convocou, parécelle que non hai nada importante para levar como por 
exemplo poder ter abonado 4 o 5 días antes as facturas do SAF e que estas traballadoras puideran ter 
cobrado?. Recóllese hoxe en prensa que vostede di que é normal que esa factura veña a pleno e non é 
asi , porque se esa factura tivera consignación , estivese presentada en tempo e forma e recoñecida en 
forma, non tería que vir a Pleno. Na Comisión informativa un grupo fixo unha pregunta que despois lle 
fixen eu á interventora e que é como se había abonado a factura do ano pasado do SAF sen vir o Pleno.

-O Alcalde pregunta o que respondeu a Interventora, continuando Dna Sandra Vilela: “ É cousa nosa o 
que contestou. Habería algunha diferencia entre os dous anos. Se o servizo estivese licitado non tería 
que vir a pleno, se fixese a xestión do SAF directa tampouco. Ademáis outros concellos teñen SAF e non
teñen estes problemas e tamén quere votarlle culpa á empresa que tamén ten algo de culpa, pero 
vostede debería esixirlle que pagase ás empregadas. Vostede lle facilita todo á empresa para que non 
teña que adiantar as nóminas e fai un mes asinou un acordo de pago en sete días e a empresa se 
ampara neso para non pagar e vostede fomenta que teña ás empregadas sen cobrar .Di vostede na 
prensa que o Concello asegura a prestación do servizo pese ao retraso nos pagos pero iso non é grazas 
a vostede senón a estas mulleres que poñen diñeiro do seu bolsillo para seguir prestando o servizo. 
Queremos darlles as grazas e dicirlles que estamos con elas. Saque a licitación o SAF e deixe de 
enganar ás traballadoras.”

-Seguidamente intervén D Javier Sar: “Ímonos  abster como sempre e máis que nada polo informe de 
intervención. Somos conscientes de que as persoas do SAF teñen que cobrar. Na Comisión do outro día 
intereseime polas traballadoras do SAF e díxenlle que se no REC se tivera en conta o mes de decembro 
posiblemente a día de hoxe esa xente xa tería cobrado ou se a empresa presentase a factura a últimos 
de decembro. Trate de consensuar os orzamentos para 2024 porque de volver a traer máis REC 
posiblemente e salvo casos extraordinarios e de urxencia o noso criterio non vai ser o mesmo. 
Pregunteille antes pola factura de Ethical, que é unha cantidade sempre igual e se era por unha cuota 
fixa ou por número de animais.”

-Responde o Sr Alcalde: “É verdade que IxM se interesou nunha Comisión polo asunto do SAF, non así 
outras, e tamén lle respondeu ás preguntas a Secretaria. Eu tamén quero que cobren pero non quero 
facer demagoxia coas traballadoras que están no seu dereito de reclamar.

Respecto ás facturas de Ethical, son polo número de animais que as veces son o mesmo en diferentes 
meses. Esos son gastos competencia da Xunta pero non o fai.”

-A continuación intervén Dna Merce Barrientos, grupo mixto: “ Creo que queda pouco por dicir que 
non se dixese e que todos nós, salvo o grupo de goberno está de acordo con que a xestión dos pagos do 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

SAF é lamentable. Di que fixo o pleno anterior para ter consideración coas traballadoras pero asina un 
acordo coa empresa, e cando elas lle pediron á empresa que lles adiantase un mes lles contesta que ten
un novo acordo co Concello e que non lles adiantarán nada. O último pleno e este foron 
extraordinarios, ¿ por que non convocou pleno extraordinario para este pago?. Se lles chegou a dicir ás 
traballadoras que non podían pagar porque a Deputación tiña paralizados os pagos. Vostede dixo que a
documentación para a licitación do SAF quedaba preparada e completada antes de fin de ano e que a 
licitación estaba en fase de tramitación, e secretaría e intervención nos din que os pregos non están 
listos e que sen partida económica non se pode licitar porque non se pode seccionar o contrato. ¿Quen 
engana a quen?. Sabe vostede que moitas teñen que pagar o seu seguro ou os desprazamentos e non 
teñen diñeiro para elo?. A súa obriga é convocar os Plenos Ordinarios e incumpliu esa obriga co pleno 
do 18 de xaneiro. Cando saia do pleno no que nos absteremos para que se poda pagar o SAF vostede 
dirá que cobrarán pero non pola súa actuación.”

-Volve a intervir Dna Sandra Vilela: “ Estase vostede a rir na cara destas das mulleres ao dicir que están
no seu dereito de protestar. Non diga que empatiza con elas porque non é asi.”

-O Alcalde manifesta: “Non me río de ninguén, pero vostede non di cando dubidaba da 
profesionalidade dalgunha muller e viña preguntar se estaban cualificadas para traballar. Eu non 
dubido da profesionalidade de nadie . Esto é demagoxia entre PP e BNG e teredes que ver quen dos 
dous o capitaliza. “

Sometido o REC a votación, o Pleno, por 5 votos a favor do grupo municipal do PSOE, e a abstención do 
resto dos grupos (3 PP-2 IxM e 1 do grupo Mixto-BNG), acorda:

- O levantamento do reparo da Intervención municipal.
- Aprobar o expediente de Recoñecemento Extraxudicial de Crédito 1/2024 preciso, dentro do Orzamento 
prorrogado da Corporación para o ano 2024 por importe de 131281,05€ e recoñecer as obrigas que se 
deriven del.

-A este documento achégase unha relación de facturas.

3.-Sorteo integrantes Mesas Electorais

A Secretaria explica que se vai a proceder, de acordo co establecido na LOREG, ao sorteo (medios 
informáticos) para determinación das persoas integrantes das Mesas electorais para o 18 de febrero.

Realízase o sorteo, sendo designadas persoas titulares e suplentes segundo relación que queda 
adxunta a este acta sen publicidade,   segundo a Lei de protección de datos. 

4.-Rogos e Preguntas.

-Intervén Dna Sandra Vilela: “Démoslle unha relación de preguntas por escrito e queremos 
interesarnos por:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

 Estado da tramitación da Ponte de Vilachán, que fai un ano que caeu e queremos saber cando 
se vai a reparar e cando se solicitou permiso a Augas para a obra.

 Cando van a rematar as obras da rotonda de Lourido.

 Dixo vostede en campaña electoral que tiña a tramitación da estrada de Leis lista e que era 
inminente o seu comezo. Cando vai facela?

 Por que incumpre a Lei e non convoca o pleno ordinario sen avisar nin falar con nadie?. Otros 
alcaldes en casos similares nos chamaban.

 Por que este Concello rexeita unha subvención de 9000 euros para material deportivo?

 Respecto á auga de Armear, que solución lle deu?

 A obra de iluminación da Barca leva dous anos parada. Fíxose un cambio no proxecto que non 
coñecemos. Cando se vai poñer luz no camino da Pel?

 En campaña electoral dixo que tiña un acordo co ISM para a cesión da Casa do Mar. Como está 
esa tramitación? Vostede foi alí e veu o problema de humidades que teñen . Vaia facer algo para
evitar que o local peche?

 Cando vai  sacar a licitación do SAF?

-Seguidamente intervén IxM. “ Ten a obriga de contestar ás preguntas e non o fai e dende o noso punto 
de vista cremos que non sabe xestionar moitos problemas coa oposición que está para velar polo bo 
funcionamento deste Concello, e como goberno terá críticas como calquera Alcalde. Tería que falar coa 
oposición e tratar de solventalas pero vostede fai de pirómano e non de bombeiro, vostede fai lume .

En canto aos pelets, púxenme en contacto con vostede brindándome a axudar e díxome que me 
informaría das xestión que faría e non o fixo. Ir sacar fotos á Praia é fácil pero eu fun á Praia pero sen 
fotógrafos. Non aprendemos nada co Prestige? Naquel momento xa sabe quen era Alcalde e eu era 
Patrón maior e moi crítico coa Alcaldía, pero puidemos en catro días de formar unha coordinadora co 
Concello, Protección Civil e Cofradía e axuda da xente de Muxía.

Temos que ser serios, facer as cousas como se están facendo é perder criterios. Eu non teño partido 
detrás e ao mellor vostedes o teñen e teñen que facer o que lles din e non o que senten. A un alcalde ou 
a calquera persoa debería ser coñecido polo que fai e non polo que di que fai. Debería de chamar á 
oposición co asunto dos pelets e foi ao contrario e tiven que vir eu. Preguntei esta semana e dinme que 
non había ninguna xestión ao respecto dende o Concello e que a xente que estaba a limpar era posta 
pola Xunta. Vostede está en minoría e ten que tratar de consensuar para evitar problemas deste tipo.”

-O Alcalde resposta: “ Estou de acordo con que ir á Praia cunha espumadera para facer fotos é ridículo 
e fácil e aínda que teño un partido detrás son libre, porque antes que do partido son de Muxía.

Fun a unas eleccións e a xente falou Non entendo ao PP e BNG pero estamos en campaña e unha sale 
cunha espumadera e outra peneirando.”

-Intervén Dna Merce Barrientos: “ Sobre alusións, fomos limpar porque unha persoa que non creo que 
sexa votante do BNG dicía que a Praia estaba anegada de pelets e ninguén ía axudar . Son neta de 
labrego e na aldea cando hai un incendio a xente vai toda a axudar. Fomos con vasoiras, peneiras, 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

recolledores … e limpamos todo o día non só cando fixeron a foto. Por sede electrónica comunicamos 
ao Concello que deixábamos sacos de pelets, como tamén presentamos por sede electrónica:

Solicitude de reparación da vía de Sendón a Peropombo

Que colocasen uns quitamedos en Suxo

A colocación de sinalización de rúa cortada en Os Muiños.

O arranxo de varias vías que están nun estado lamentable como a de Nemiña a Vilela de 
Nemiña.

O outro día había coches na veira da estrada de Castelo e era que un deles deixou as rodas nun 
bache da estrada, outro estropeou o cárter na estrada de Añobres.

Todo elo se fixo a través da Sede electrónica.

Preguntei pola Ponte de Vilachán e a Secretaria díxome que non está o permiso de Augas, que se 
tramitou a mediados de decembro tal e como lle perguntei ao técnico.”

-Intervén o Alcalde: “O técnico incomodouse por vostede no seu papel de detective, que lle encanta. 
Ningunha empresa lle chamou para reprocharle algo? . Cando lle digo que cometen delitos, porque 
facer unha casa sen licencia é delito, contratar a persoas jubiladas é delito…

Vostede non está autorizada a chamar ás empresas para que o fagan rápido, e o fai porque se 
considera doutra estirpe.

-Contesta Dna Merce Barrientos: “Acúsame de cometer delitos? . Vou seguir facendo un seguemento de
todas as obras, servizos e asuntos desta corporación, vou seguir contactando con empresas, con quen 
fai os proxectos, cos responsables sindicais do SAF e con todo o mundo.”

-Volve a intervir o Alcalde: “A semana pasada ameazou vostede a un traballador, e cando eu acuso a 
alguén vou ao xulgado e poño unha denuncia a un membro do BNG que foi na lista do BNG.”

-Continúa Dna Merce Barrientos: “Sabemos que os permisos para as marquesinas de Senande e Sorna 
son de febreiro e vostede dixo que non as colocaba porque non tiña os permisos.

Vostede di que está denunciado polo SAF pero non é así, é pola súa forma de xestionar non polo SAF.

Pídolle que convoque os Plenos Ordinarios en tempo e forma e que non se deixen de celebrar sen aviso
nin motivación, que se contesten as preguntas dos grupos municipais, que presente o proxecto de 
Orzamento 2024, que se faga o borrador do POS e se negocie coa oposición , que pense en elaborar un 
PXOM, que retiren as difamacións que empregou ao dicir que os membros do BNG están 
continuamente, continuamente, continuamente, cometendo delitos.

O Alcalde resposta que non o vai a retirar.

Dna Merce Barrientos segue dicindo: “ Proceda a subsanar as deficiencias da biblioteca, repare as 
fontes como a de Peropombo, o camino da Barca. A Xunta ten convocadas dúas liñas de subvencións 
para elo. Por último . pídolle que se comporte coa dignidade que esixe o eu cargo.”

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

-Responde o Alcalde: “De dignidade non fale vostede. Despois disto dígolles o que teñen que facer: 
presenten unha Moción de censura. Quen llo impide? hai moitos que queren ser Alcalde/sa?, sobre 
todo os que deixaron agora no Parlamento un sitio vacante porque o partido os puxo ao final de todo. 
Igual os problemas non son os de Muxía.”

-Intervén Dna Sandra Vilela: “ Eu vivo do meu traballo non como vostede que veu previo pago de soldo.
Non me falte ao respeto. Estou na mesma posición que tiña e os problemas que eu teña co meu partido,
se os teño, son meus, non seus.”

-Intervén o Alcalde: “ Doe que o seu partido a metese de escombro? Pon a Paula Mouzo de 14 e a 
vostede de 25”

(Se ausenta uns minutos Dna Merce Barrietos (de 21.38 a 21.41 aprox)

-Contesta Dna Sandra Vilela: “ Paula está nese lugar porque o merece. Temos xente moi válida no PP.”

-O Sr Alcalde entrega respostas por escrito ás preguntas formuladas no Pleno anterior e preguntas 
formuladas polo grupo municipal do PP antes da convocatoria do Pleno actual. Quedan anexas a este 
acta.

Ás 21:45 horas non hai máis asuntos que tratar. Por orde da Presidencia, levántase a sesión, da que se
estende a presente acta, da que eu, secretario, dou fe.

Concello de Muxía, xoves 25 de xaneiro de 2024

A secretaria, Rosa Ana García Fernández O alcalde, Santiago Manuel Toba Campaña

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de 
Verificación Dixital (CVD) especificado á marxe.
(artigo 18.1.b da Lei 11/2007, de 22 de xuño, de acceso electrónico dos cidadáns aos Servizos Públicos)

